
Le cúpla bliain anuas, tá mionathruithe le feiceáil i gcuid mhaith tithíochta shóisialta agus neamhbhrabúsach i bPoblacht na Slóivéine, mar shampla ar thaobh tréithe teirmeacha a fheabhsú, uasghrádú córas téimh agus sean-fhuinneoga a mhalartú le fuinneoga atá éifeachtúil ó thaobh fuinnimh.





Caitheann gach teach neamhbhrabúsach agus sóisialta nua cloí go daingean le riachtanais náisiúnta theicniúil ar éifeachtúlacht fuinnimh agus ceisteanna inbhuanaitheachta. I gceantair faoi leith, roghnaíonn an bardas caigdeán teirmeach níos airde chun costais reatha agus costais chothabhála a ísliú agus chun compord teirmeach a chinntiú.





Ach, i gcásanna áirithe i ndiaidh na coinníollacha a athrú, tá gá le hathrú in iompraíocht na dtionóntaí ach go háirithe ó thaobh téimh agus aeráil de. Tá na hárasáin chomhaimseartha i bhfad níos aerdhíonaí, mar sin ba chóir an leibhéal aerála a ardú i gcomparáid leis na coinníollacha a bhí i bhfeidhm ann cheana. 


Tá a leithéid an-tabháchtach do theaghlaigh faoi leith, ach go háirithe dóibh siúd a chaitheann riar mhaith dá gcuid ama san árasán; tóg mar shampla  pinsinéirí, teaghlaigh le naíonáin agus daoine dífhostaithe. Tá eolas agus treoir ag teastáil uathu chun fadhbanna ó thaobh comhdhlúthú, téamh neamhleor agus fás múscáin a sheachaint san árasán.  





Ag fóram SHARE, rinneadh moladh do fhoireann tionscadail BCEI ZRMK leabhrán eolais simplí a chur le chéile a bheadh dírithe ar thionóntaí le míniúcháin agus comhairle ar aeráil agus téimh árasáin. 





Tá na treorlínte seo le húsáid i dteannta leabhráin eolais atá cruthaithe ag an tionscnamh SHARE agus a thacaíonn cumarsáid rialta idir na heagrais thithíochta agus a gcuid tionóntaí.

Aontaíodh go mbeadh an téacs scríofa ar bhealach lom, simplí ionas go mbeadh an ghnáthdhuine in ann na téarmaí teicniúla a thuiscint. Ba chóir go mbeadh an téacs cabhrach chun tionontaí a ghríosú chun monatóireacht a dhéanamh agus smacht a choinneáil ar an miocraeráid ina gcuid árasáin.  Cuideoidh sé seo le compórd teirmeach níos fearr a chruthú agus costais reatha agus chothabhála san árasán a ísliú. 





Beifear ag súil go mbeadh na tionóntaí níos toilteanaí chun teacht ar réiteach na faidhbe, toisc go bhfuil tuiscint acu ar na fadhbanna iad féin anois.





Treoirlínte do theas agus d'aeráil leordhóthanach do thionóntaí in árasáin shóisialta agus neamh-bhrabúsacha





Sonraí Teagmhála 


Ainm: Miha Tomsic


Eagras: BCEI ZRMK, Slovenia


Guthán: +386 1 2808 521


Ríomhphost: miha.tomsic@gi-zrmk.si

Is ar an údar amháin atá an fhreagracht don mhéid atá sa doiciméad seo. Ní léiriú é ar thuairim na gComhphobal Eorpach.  Níl an Coimisiún Eorpach freagrach as úsáid ar bith a bhainfear as an eolas atá ar fáil sa doiciméad seo.








Gá le heolas agus oideachas a chur ar thionóntaí





Dúirt an tUasal Tomaz Rihtarsic, Stiúrthóir ar an gCiste Tithíochta Bhardasach do Slovenske Konjice; "Go bhfuil sé níos áisiúla eolas a chur ar fáil do thionóntaí ó "tríú páirtí", mar shampla ó institiúid neamhspleách. Uaireanta, feictear do na tionóntaí, go bhfuil moltaí óna tiarnaí talúna claonta nó leataobhach."





Dúirt Tonka Grgic Uas. ón gCiste Tithíochta Bhardasach i Ljubljana; "Tá an dualgas orainn oibreacha rialta chothabhála agus deisiúchán a dhéanamh sna hárasáin atá againn. Táimid tiomanta go láidir freisin chun úsáid éifeachtach a bhaint as fuinneamh agus laghdú a dhéanamh ar thionchair ar an gcomhshaol. Ní féidir na tascanna seo ar fad a réalú gan comhoibriú le tionóntaí atá eolasach agus comhfhiosach. Tá cúpla sprioc ag an tionscnamh SHARE atá cosúil leis na spriocanna atá againn féin"

Is éard atá sa ghrúpa SHARE ná Tionscnamh Fuinnimh Mheabhrach na hEorpa atá ag obair in ocht gceantar faoi leith san Eoraip.  Bíonn SHARE ag obair sna ceantair seo chun éifeachtúlacht fuinnimh agus teicneolaíochtaí ísealcharbóin a fhorbairt i dtithíocht shóisialta.  Tá níos mó eolais le fáil faoin tionscnamh SHARE agus cás-staidéir eile ar shuíomh Gréasáin an tionscnaimh ag:





www.socialhousingaction.com

An bhfuil tú ag cur allais fiú nuair nach bhfuil do mháthair chéile ar chuairt?


Bain triail as na fuinneoga a oscail ó am go chéile!





An bhfuil na piongainí ina gcónaí leat?


Déan an teocht sa seomra a sheiceáil!

